            Инспекторите за социјална заштита од Секторот за инспекциски надзор вo социјалната заштита и заштита на децата при Министерството за труд и социјална политика врз основа на член 242 од Законот за социјалната заштита (,,Службен весник на Република Македонија,, број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015 и 30/2016), (во натамошниот текст: Законот), а за отстранување на недостатоците и неправилностите утврдени со Записникот број 16-80/2017 од 18.08.2017 година за извршен вонреден инспекциски надзор во ЈУ Меѓуопштински центар за социјална работа Тетово , застапуван  од   Директорот Насер Садики, донесоа
Р   Е   Ш   Е   Н   И   Е
            Се наредува на  Насер Садики Директор на ЈУ Меѓуопштински центар за социјална работа Тетово ( во понатамошниот текст: Центарот), за отстранување на констатираните недостатоци и неправилности да ги преземе следните мерки  во роковите и од страна на одговорните лица:
            1. Центарот за лицето ставено под старателство М. К. да обезбеди одлука од судот за делумна или целосна одземена деловна способност, согласно член 165 од Закон за семејството.
   Рок: 16.10.2017 година         

             2. Центарот при поставување на лице за старател кое претходно дало согласност да биде поставено за старател,  да води постапка со што ќе ја утврди неговата  подобност за вршење на должноста старател, особено неговите лични својства, и да води грижа неговите интереси да не се во спротивност со интересите на лицето под старателство, согласно член 135 од Законот. 
    Рок: 16.10.2017 година        . 

3. Центарот да води постапка за да утврди дали лицето ставено под старателство  М.К. на денот на поставување на старател, имала имот или не, во чија сопственост бил станот во кој живеела таа со нејзините родители во Тетово      и доколку имала наследен дел од истиот стан кога и со чија согласност истиот е отуѓен. 
        Центарот да прибави документ од Агенција за катастар на недвижности, за движење на имотот од смртта на нејзиниот татко до денес, и доколку имала имот на нејзино име да преземе дејствија за  извршување на  попис и процена на имотот на лицето под старателство (недвижен ( стан, куќа, ниви) и движен имот( приходи од пензија, паричен надоместок за помош и нега од друго лице и сите  други приходи кои ги има.) со задолжително присуство на старателот и лицето под старателство, ако е во состојба да сфати за што се работи, како и лицата во чие владеење е имотот на лицето под старателство, согласно член 143 од Законот за семејството     
  Рок: 16.10.2017 година
4.  Кога на старателот ќе му престане старателската должност поради смрт Центарот за социјална работа е должен  веднаш да ги преземе сите потребни мерки за заштита на интересите на лицето под старателство, К. М. и  да постави нов старател, согласност  член 156 од Законот за семејство.
 Рок: 16.10.2017 година
5. Центарот за социјална работа да побара од старателот на кој му престанала старателската должност, да му поднесе извештај и сметка за своето работење, податоци за управувањето и располагањето со имотот на лицето под старателство и за сите приходи и расходи на лицето под старателство во изминатата година, како и за крајната состојба на неговиот имот и на новиот старател да му ја предаде должноста со записник и во рок не подолг од 30 дена,  согласно член 156 од Законот за семејството.
 Доколку Центарот утврди дека е направена штета на лицето под старателство што му ја сторил старателот со неправилно, несовесно или невнимателно вршење на должноста, да побара од старателот да му ја надомести направената штета на лицето под старателство. Центарот да го утврди износот на штетата. Доколку старателот не ја надомести утврдената штета во определениот рок, Центарот непосредно да ја надомести штетата на лицето под старателство . Центарот може кај надлежниот суд да бара од старателот надомест на исплатениот износ .
 Заради обезбедување  на правата на лицето под старателство повредени со работењето на старателот, Центарот е должен  спрема старателот да преземе и други мерки предвидени со закон, согласно член 147 став2, член 151 став 5, член 153, член 155 став 2  и член 158 од Законот за семејството.   
Рок: 16.10.2017 година
6. Центарот да утврди во решението за поставување на лицето под старателство М. К. дека е корисник на пензија и на паричен надоместок  за помош и нега од друго лице и да наведе кој ќе располага со приходите,  согласно член 143 и 167 од Законот за семејството.

 Рок: 16.10.2017 година
7. Центарот да побара од старателот да му достави извештај за својата работа за 2016 година, како и тогаш кога тој тоа ќе го побара. Центарот извештаите за работењето на старателот да ги бара на почетокот ( а не на крајот) на тековната година за претходната година како би можел навремено да добива сознанија и навремено да преземе соодветни мерки ако за тоа има потреба, согласно со член 151 од Законот за семејството.    
            Рок: 16.10.2017 година
           8. Се задолжува Директорот на Центарот, веднаш по истекот на рокот за извршување на инспекциската мерка, а најдоцна во рок од три дена писмено да ги извести инспекторите дали е извршена  инспекциската мерка определена за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013, 41/2014, 33/2015, 193/2015 и 53/2016).
            Жалбата не го задржува извршувањето на решението.
О б р а з л о ж е н и е

            Инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика извршија вонреден инспекциски надзор во ЈУ Меѓуопштински центар за социјална работа Тетово на ден 16.08.2017 година, во поглед на спроведувањето и примената на Законот за социјалната заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015 и 150/2015), подзаконските, поединечните и другите акти донесени врз нивна основа, во предметот на корисникот М. К. од Тетово, полнолетно лице ставено  под старателство. 
            За извршениот инспекциски надзор и констатираната состојба, инспекторите составија записник број 16-80/2017  од  18.08.2017 година, согласно член 242 од Законот се донесе решение како во диспозитивот.

           Жалбата не го задржува извршувањето на решението согласно член 244 став 2 од Законот.

            Решено во Секторот за инспекциски надзор во социјалната заштита и заштита на децата при Министерство  за  труд  и  социјална  политика на ден 18.08.2017  година под  број 16 -80/2017 .
                    .             
            Упатство за правно средство: Против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.
                                                               Инспектори за социјална заштита:
                                                                           1. Благица Пирова
                                                                           2. Зоранчо Стојанов  
